
INTRODUCCIÓN

Os libros de texto son manuais que actualmente constitúen, por regra xeral,
o recurso máis utilizado nas aulas e as actividades que estes presentan son de uso
xeral. Así, os procedementos que se pretenden traballar nestas actividades son os
que habitualmente máis se potencian no alumnado que utiliza ditos manuais (Martínez
Losada e García Barros, 2003).

Con relación aos contidos a ensinar, a investigación en didáctica das ciencias
resalta especificamente a importancia dos procedementos, tanto pola súa
contribución á aprendizaxe de coñecementos científicos, como pola súa incidencia
no propio desenvolvemento cognitivo dos estudiantes. Os procedementos cobraron
maior importancia a partir da Reforma Educativa que se levou a cabo no noso país
nos anos 90, chegando a formar parte, xunto coas novidosas ‘actitudes’ dos contidos
que se han de traballar nas aulas da educación obrigatoria.

Os procedementos, no que se refire a conxuntos de accións ordenadas
dirixidas á consecución dun obxectivo, son moi diversos, e de feito fixéronse
diferentes clasificacións, nas que se poden establecer dous grandes grupos, un de
carácter xeral, que se basea na función que desempeñan os procedementos no
proceso de aprendizaxe distinguindo entre os relacionados coa obtención da
información, a análise, interpretación e organización conceptual, a comunicación,
... (Valls, 1993, Monereo et al.., 1994; Pozo, Postigo e Gómez Crespo, 1995; Juandó
et al.., 1997) e outro que se asocia de forma máis específica á análise de actividades
de ensino das ciencias (Albadalejo e Grau, 1992; Tamir e García Rovira, 1992;
Lawson, 1994; De Pro, 1998).

Convén ter en conta que os procedementos non son habilidades innatas no
ser humano, senón que, ao igual que os contidos conceptuais e actitudinais, tamén é
preciso ensinalos (De Pro, 1998), e como non, dende a escola. Xa que aprender
procedementos implica non só coñecer como se fai, senón sobre todo utilizar
axeitadamente ese coñecemento, será preciso propoñer na aula actividades que
incidan no seu uso e desenvolvemento.

Con este traballo pretendemos achegar datos sobre as características dos
textos escolares, do último ciclo de Educación Primaria e primeiro ciclo da ESO, no
referentes ás súas actividades e aos procedementos que nelas se ensinan. Ademais
preténdese establecer as comparacións oportunas entre niveis educativos.

METODOLOXÍA

Analizáronse as actividades incluídas nos libros de texto de Coñecemento do
Medio de 5º e 6º curso de Ed. Primaria, e de Ciencias da Natureza de 1º e 2º curso
da ESO, centrándose nos temas relativos á nutrición e reproducción do ser humano
e dos seres vivos. En ambos casos empregáronse dúas editoriais de ampla
implantación (Anaya e Santillana), que dende este momento chamaremos A e B.

Analizáronse un total de 511 actividades en canto: A) ao seu tipo (lapis e
papel / práctica); B) á súa situación (iniciais, intercaladas no texto, agrupadas
ao final de cada epígrafe ou á marxe e finais); C) ao obxectivo (reforzo,
construcción de novos coñecementos, aplicación dos coñecementos e outros
casos concretos, investigacións e ideas previas) e D) aos procedementos que
nelas se ensinan. Para estes tomáronse como referencia as clasificacións propostas
por diferentes autores (ver De Pro, 1998) considerando os ámbitos que xa foron
utilizados noutro lugar (Martínez Losada e García Barros, 2003) (ver Táboa 3 de
resultados). A análise foi realizada independentemente por dous investigadores,
discutíndose as posibles discrepancias.

RESULTADOS

O número de actividades que se inclúen en cada unha das editoriais, segundo
o nivel educativo, varía. Ambas editoriais presentan para os temas elixidos máis
actividades en Primaria que en Secundaria; ao mesmo tempo, a editorial B presenta
menos actividades que a editorial A en Educación Primaria, situación que se invirte
en Educación Secundaria. Así, na editorial B, o número total de actividades de
Primaria é de 123, mentres que na editorial A cífranse en 165. En Educación
Secundaria, B presenta un total de 117 actividades e A 106 (ver Figura 1). O tipo de
actividades que maioritariamente aparecen en ambas editoriais é de lapis e papel,
sendo a presencia das actividades prácticas totalmente anecdótica, sobre todo na
Editorial B.

Figura 1: Tipos de Actividades segundo Editoriales

No que se refire á situación das actividades ao longo dos temas, a meirande
parte das actividades da editorial A son finais, excepto en 6º de Primaria que son
agrupadas ao final de cda epígrafe, mentres que a meirande parte das actividades
da editorial B presentan esta última disposición, excepto no caso de 1º da ESO que
son finais. Por outra banda, todas as editoriais plantexan actividades iniciais, aínda
que en maior proporción en Primaria que na ESO en ambas editoriais (ver Táboa
2).

Táboa 1: Actividades segundo a súa situación

161

104

265

123 116

239

4 2 6 0 1 1

165

106

271

123 117

240

0

50

100

150

200

250

300
P

rim
ar

ia

S
ec

un
da

ria

T
ot

al

P
rim

ar
ia

S
ec

un
da

ria

T
ot

al
EDITORIAL A EDITORIAL B

Lapis e Papel

Práctica

Total

EDITORIAL A EDITORIAL B 

Primaria Secundaria Primaria Secundaria Situación 
5º 

n=90 

6º 

n=71 

1º 

n=26 

2º 

n=78 

5º 

n=46 

6º 

n=77 

1º 

n=43 

2º 

n=73 

Inicial 14’61% 12’34% 5’04% 5’37% 14’72% 14’69% 4’32% 11’94% 

Intercalada 0% 0% 7’56% 3’11% 12’18% 7’22% 0% 11’94% 

Agrupada 39’55% 49’68% 31’09% 40’68% 43’65% 49’23% 28’65% 54’63% 

Final 45’84% 37’99% 56’30% 50’84% 29’44% 28’87% 67’02% 21’49% 

 



Boletín das Ciencias100

Por outra banda, a maioría das actividades que se analizaron teñen como
finalidade a aplicación da teoría (81’74%), seguidas polas que pretenden a detección
de ideas e/ou coñecementos previos (8’85%) e as de construcción de novos
coñecementos (5’65%), sendo de menor número as de aplicación de coñecementos
a outros casos concretos ou situacións (3’67%) e inexistentes as de investigación
(ver Táboa 2).

As editoriais son moi similares entre si dende o punto de vista dos obxectivos
das actividades que propoñen. Ambas son similares no feito de dirixir a maioría das
actividades, tanto en Primaria como na ESO, á aplicación da teoría (83,63% na
Editorial A e 79,69% na Editorial B). Ademais ningunha inclúe actividades orientadas
ao desenvolvemento da investigación (ver Táboa 2).

Táboa 2: Actividades segundo os obxectivos que perseguen

O tipo de procedemento máis traballado na Editorial A, concretamente na
etapa de Educación Primaria, tal e como se aprecia na Táboa 3, é a comunicación,
seguido pola organización da información e xa máis lonxanos estarían a observación
e a interpretación. En canto á etapa da ESO a Comunicación segue a ser o
procedemento máis traballado nesta editorial, seguido da organización da información;
a interpretación é o terceiro procedemento máis traballado, seguido de elaboracións
de conclusións. A observación é un procedemento que descende comparativamente
na ESO.

Dentro das habilidades de comunicación, as actividades esixen sobre todo a
expresión curta palabra/frase, tanto en Primaria (87,88%) como na ESO (80,19%),
aínda que nesta etapa a realización de resumes/informes tamén xoga un papel
importante, xa que está presente no 16,99% das actividades. Dentro da organización
da información, a descrición simple (38,18% en Primaria e 58,49% en ESO) e a
identificación de características (38,18% en Primaria e 33,01% en ESO), son os
procedementos que teñen máis presencia nas actividades. Respecto á observación,
cabe sinalar que na Editorial A utilízase sobre todo de forma indirecta mediante

EDITORIAL A EDITORIAL B 

OBXECTIVO Primaria 

n= 167 

Secundaria 

n=108 

Total 

n=275 

Primaria 

n=134 

Secundaria 

n=122 

Total 

n=256 

TOTAL EDIT 

n=531 

Reforzo/Repetic/Ilustrac 80’24% 88’89% 83’63% 79’85% 79’51% 79’69% 81’74% 

Construcc Novos Coñec 3’59% 3’70% 3’64% 8’21% 7’38% 7’81% 5’65% 

Aplicac Outras situacións 
ou Casos Concretos 

4’79% 2’78% 4% 5’22% 1’64% 3’52% 3’67% 

Investigacións 0% 0% 0% 0% 0% 0% 0% 

Ideas Previas 11’38% 4’63% 8’73% 3’73% 11’47% 8’98% 8’85% 

EDITORIAL A 

 

 
EDITORIAL B 

 PROCEDEMENTOS IMPLICADOS 
Primaria 

n=165 
Secund. 
n=106 

Primaria 
n=123 

Secund. 
n=117 

 
 
Total 
n=511 

Directa (realidade) 7 2 2 2 13 
Observación 

Indirecta (Debuxos,...) 26  
(15,75%) 

5 16 
(13%) 

8 
(6,84%) 

55 

Texto 0 0 6 3 9 Busca 
Inform. Outras fontes 2 2 3 7 

(5,98%) 
14 

Descrición simple 63  
(38,18%) 

62 
(58,49%) 

41 
(33,33%) 

34 
(29,06%) 

199 

Identificación de característ. 63  
(38,18%) 

35 
(33,01%) 

48 
(39,02%) 

40 
(34,19%) 

186 

Establecemento de relacións 11 4 18 16 
(13,67%) 

49 

Diferenz/semellanz 11 13 13 16 
(13,67%) 

53 

Ordenación 8 2 5 2 17 

Organiz. Da 
Informac. 

 
Comparación 

 
Clasificación 20 2 12 13 47 

Feitos/fenómenos/situacións 9 
(5,45%) 

15 
(14,15%) 

11 
(8,94%) 

7 
(5,98%) 

42 

Datos numéricos ou táboas 0 0 0 4 4 Interpretac. 

Gráficas 0 1 0 0 1 

Elaboración de conclusións 3 9 
(8,49%) 

3 3 18 

Oral 0 0 2 0 2 

Palabra/frase 145 
(87,88%) 

85 
(80,19%) 

91 
(73,98%) 

105 
(89,74%) 

426 

Resumo/informes 10 18 
(16,99%) 

10 9 47 
 

Escrita 
 

Mural/esquema 9 2 7 2 20 

Gráfica 17 10 10 1 38 

Intercambio de ideas, opinións... 0 2 8 1 11 

Comunicac. 

Posta en común 0 2 7 1 10 

Uso de material 3 1 0 1 5 

Instrum. De observac. e/ou medida 1 1 0 0 2 

Recollida de mostras 0 1 0 0 1 

Construcción de montaxes 1 0 0 0 1 

Manipulac. 

Uso de técnicas experimentais 0 0 0 0 0 

Realización de cálculos numéricos 0 0 0 2 2 

Metacognic. ¿Que aprendín? 1 1 4 0 6 

Emisión de hipóteses 0 0 0 0 0 

Planificación de experiencias 0 0 0 0 0 Planificación 
Control de variables 0 0 0 0 0 

Táboa 3: Clasificación dos Procedementos

debuxos (presente no 15,75% das actividades de Primaria). Así mesmo, a
interpretación céntrase fundamentalmente na interpretación de feitos, fenómenos e
situacións (14,15% na ESO), sendo outro tipo de interpretación practicamente
inexistente.

En canto á Editorial B, o tipo de procedemento máis traballado, ao igual que
ocorre na Editorial A, é o da comunicación, e dentro desta a utilización de palabra/
frase, tanto en Primaria (73,98%) como na ESO (89,74%). Neste caso, a diferencia
da Editorial A, non se detecta un incremento da utilización de resumes e informes
na ESO.

O segundo tipo de procedemento máis traballado pola Editorial B nas dúas
etapas educativas, ao igual que ocorre coa Editorial A, é a organización da
información, e dentro desta a descrición simple (33,33% en Primaria e 29,06% en
ESO) e a identificación de características (39,02% en Primaria e 34,19% en ESO).

O terceiro tipo de procedemento con máis presencia na etapa de Primaria,
ao igual que sucede coa Editorial A, é a observación que se utiliza sobre todo de
forma indirecta en debuxos e esquemas (13%). Este procedemento ocupa o mesmo
lugar en importancia na ESO (6,84%), diferenciándose así da outra editorial.

Ao igual que ocorría na Editorial A, na Editorial B o cuarto tipo de
procedemento máis traballado na etapa de Primaria é a interpretación, centrándose
tamén en feitos/fenómenos/situacións (8,94%). Sen embargo, na ESO detéctanse
diferencias entre editoriais, pois na Editorial B os procedementos que ocupan o
cuarto lugar en importancia son a interpretación de feitos, fenómenos e situacións e
a busca de información noutras fontes. Ambos se traballan na mesma porcentaxe
de actividades (5,98%).

DISCUSIÓN E CONCLUSIÓNS

O traballo realizado pon de manifesto que os textos escolares das últimas
edicións, das editoriais de maior implantación, fan propostas que resultan bastante
acordes coas novas tendencias no relativo a secuenciación de actividades, nos
temas correspondentes ás Ciencias da Natureza, tanto no terceiro ciclo de primaria
(dentro do Coñecemento do Medio) como na materia de Ciencias da Natureza no
primeiro ciclo de ESO. En todos os casos as actividades deixaron de ter unha
situación final, como en tempos pasados, integrándose en distintos momentos do
discurso do texto: ao inicio do tema, agrupadas despois de cada epígrafe e algunhas
ao final do tema. Sen embargo o obxectivo das actividades manteñen unha tendencia
máis clásica e tradicional, pois se ben se aprecian actividades iniciais dirixidas á
presentación do tema ou á detección de ideas e coñecementos previos, incluso en
maior proporción cas detectadas en textos de edicións precedentes das mesmas
editoriais (Martínez Losada e García Barros, 2003), a meirande parte das actividades

teñen por obxecto o reforzo e a comprobación dos coñecementos previamente
presentados. Outras finalidades, como a construcción de novos coñecementos, está
menos presentes nos textos actuais que nos precedentes, incluso a realización de
pequenas indagacións está completamente ausente nos temas de ciencias analizados.
Ambos aspectos son relevantes para a alfabetización científica do cidadán, porque
este tipo de actividades, aínda que máis complexas, supoñen outra maneira de
aprender, dándolle máis protagonismo e autonomía ao alumno, aspecto que resulta
esencial no proceso de aprender a aprender.

Os tipos de procedementos que se traballan nas actividades dos textos son
bastante clásicos e reiterativos. Os procedementos relativos á organización da
información e á comunicación son os que teñen máis presencia. Dentro do
procedemento da organización da información, o que máis se traballa nas actividades
é a descrición simple seguido moi de preto identificación de características; mentres
que dentro do procedemento referido á comunicación, o que máis se traballa é a
comunicación escrita, utilizando sobre todo a expresión curta. Estes procedementos
sitúanse nun nivel de complexidade baixo e son influenciables entre si, posto que a
utilización da descrición simple ou a identificación de características induce a que o
nivel de expresión sexa bastante reducido. Pero tampouco podemos deixar pasar
por alto que a práctica de laboratorio é practicamente inexistente tanto na etapa de
Primaria como na ESO en ambas editoriais, o que fai que a meirande parte das
actividades sexan de lapis e papel. Estes datos reproducen os obtidos con edicións
inmediatamente precedentes das mesmas editoriais; sen embargo contrastan ca
maior presencia de actividades prácticas de campo e/ou laboratorio detectadas en
textos de Ciencias da EXB, correspondentes ás últimas edicións deste plano educativo
anterior á LOXSE (García Barros e Martínez Losada, 2002)

Os textos seguen sen darlle a importancia que se merecen a outros
procedementos que resultan importantes dende o punto de vista educativo.
Referímonos concretamente aos procedementos asociados á indagación (proposta
de hipótese, planificación de experiencias e probas…) que permiten desenvolver a
creatividade do alumnado a aproximalo á utilización de habilidades científicas,
obxectivo vixente na educación científica. Tampouco os procedementos relativos
ao desenvolvemento da metacognición teñen a relevancia que deberan. Estes
procedementos, en canto permiten reflexionar sobre a acción, tomando conciencia
sobre o que realmente se está aprendendo, as dificultades implicada no proceso…,
resultan esenciais para favorecer a aprendizaxe, a autonomía do alumnado, a
autorregulación e a autoavaliación do mesmo. Se entende que as actividades
deberían facer fincapé neles con obxecto de que o estudiante «aprenda a aprender»
(Jorba e Sanmartí, 1996).

Independentemente das deficiencias sinaladas, alomenos unha das editoriais
vai dando, aínda que timidamente, maior relevancia á busca de información noutras

fontes diferentes ao texto sobre todo na ESO, atopándose este procedemento entre
os catro máis traballados. Esto resulta coherente co  último DCB das Ciencias da
ESO, que aínda que suprimiu a especificación de procedementos, aspecto que foi
amplamente criticado, dado que son contidos de grande importancia e imprescindibles
para adquirir un coñecementos holístico das ciencias (ver monográfico da revista
Alambique, 2002, nº 33) inclúe nos obxectivos xerais especificamente este aspecto
asociado ao manexo das novas tecnoloxías.

A pesar de que os procedementos máis traballados no último ciclo de primaria
non son moi diferentes dos traballados no primeiro ciclo de ESO, apreciase que
nela insístese en maior medida na interpretación de feitos alomenos nunha das
editoriais. Este resultado considerámolo lóxico e desexable se temos en conta que
a interpretación encerra, en termos xerais, máis complicación, o que demostra unha
intencionalidade de progresión no ensino de habilidades procedimentais.

Finalmente hai que sinalar que, a pesar das posibles deficiencias que poida
haber nas actividades que plantexan os libros de textos analizados, estas deficiencias
poden e deben ser subsanadas polos docentes, pois son eles os que en definitiva
deciden a selección das actividades, podendo modificalas para adaptalas á realidade
das súas aulas.

Este traballo forma parte dun proxecto subvencionado pola Xunta de Galicia
(Código PGIDT04PXIB10601PR)

BIBLIOGRAFIA

ALBALADEJO, C. E GRAU, R. (1992): ‘Los Procedimientos en las Ciencias
Naturales’. Aula, 3, PP.24-27.

DE PRO, A. (1998): ‘¿Se Pueden Enseñar Contenidos Procedimentales en las
Clases de Ciencias?’. Enseñanza de las Ciencias, 16 (1), pp. 21-41.

GARCÍA BARROS, S. e MARTÍNEZ LOSADA, C.(2002): ‘¿Cambiaron las
actividades prácticas en los textos escolares de educación obligatoria despúes
de la Reforma Educativa?’. XX Encuentros de Didáctica de las Ciencias
Experimentais. La Laguna 11-13 de septiembre de 2002.

GARCÍA BARROS, S. e MARTÍNEZ LOSADA, C.(2003): ‘Las Actividades de
Primaria y ESO Incluídas en Libros Escolares. Qué Objetivos Persiguen,
qué Procedimientos Enseñan’. Enseñanza de las Ciencias, 21 (2), pp. 243-
264.

JORBA, J. e SANMARTÍ, N. (1996): ‘Enseñar, aprender y evaluar. Un proceso
de regulación continua. Propuestas didácticas para las áreas de Ciencias
de la Naturaleza y Matemáticas’. Madrid: MEC.



Nº 62 (Decembro 2006)         Boletín das Ciencias 105

JUANDÓ, J., TRABAL, M., BUSQUETS, P. E GELI, A. M. (1997): ‘Enseñar y
Aprender Estrategias en las Ciencias Experimentais’ en Cabani, P. (ed.).
‘La Enseñanza y Aprendizaje de Estrategias desde el Currículo’.
Barcelona: Horsori.

LAWSON, D. E. (1994): ‘Uso de los Ciclos de Aprendizaje para la Enseñanza de
Destrezas de Razonamiento Científico y de Sistemas Conceptuales’.
Enseñanza de las Ciencias, 12 (2), pp. 165-187.

MONEREO, C., CATALÁN, A., CLARIANA, M., PALMA, M. E PÉREZ
CABANÍ, M. L. (1994): ‘Estrategias de Enseñanza y Aprendizaje.
Formación del Profesorado y Aplicación en el Aula’. Barcelona: Grao.

POZO, J. I., POSTIGO, L e GÓMEZ CRESPO, M. A. (1995): ‘Aprendizaje de
Estrategias para la Solución de Problemas en Ciencias’. Alambique, 5, pp.16-
26.

TAMIR, P. E GARCÍA ROVIRA, M. P. (1992): ‘Características de los Ejercicios
Prácticos de Laboratorio Incluídos en los Libros de Texto de Ciencias
Utilizados en Cataluña’. Enseñanza de las Ciencias, 10 (1), pp. 3-12.

VALLS, E. (1993): ‘Los Procedimientos: Aprendizaje, Enseñanza y Evaluación’.
Barcelona: ICE Universitat de Barcelona – Horsori.


